
	1. ՀՀ ֆինանսների նախարարություն

	15․01-2024թ.

	
	N 01/34-2/573-2024

	1․ Ֆինանսների նախարարությանը առարկություններ  չունի, սակայն միաժամանակ, դիտարկում է` «Նախագծի հիմնավորման մեջ առկա են մեքենաների թվաքանակի վերաբերյալ անհամապատասխանություններ՝ մասնավորապես.
 հիմնավորմամբ նշվում է, որ Միասնական սոցիալական ծառայության հաշվեկշռում առկա է 21 ավտոմեքենա, այդ թվում՝ ամրացված նոր 13 ավտոմեքենաները, հաշվի առնելով նաև արդեն իսկ օտարված թվով 4 ավտոմեքենաները»:
Այնուհետև պարզաբանման նպատակով խնդրում  է՝ վերոգրյալի մասով ներկայացնել առավել հստակ տեղեկատվություն՝ հաշվի առնելով նաև ՀՀ կառավարության 28.09.2023թ.-ի N 1666-Ն որոշմամբ սահմանված պահանջներին համապատասխանեցնելու անհրաժեշտությունը:         


	 1․ Ընդունվել է ի գիտություն:
 
Այս պահի դրությամբ, Միասնական սոցիալական ծառայության հաշվեկշռում (այսուհետ՝ Ծառայություն) առկա է 21 ավտոմեքենա, այդ թվում՝ ամրացված նոր 13 ավտոմեքենաները: Հարկ է նկատի ունենալ, որ նոր մեքենաների ձեռք բերման գործընթացին զուգահեռ օտարվել էր նաև օգտակար նշանակությունը կորցրած 4 ավտոմեքենա: Միաժամանակ, իրականացվում են անհրաժեշտ աշխատանքներ առկա և նախատեսվող ավտոմեքենաների առանձնահատկությունը (սպասարկող, գործառնական) և սահմանաքանակները ՀՀ կառավարության 2023 թվականի սեպտեմբերի 28-ի N 1666-Ն որոշմամբ սահմանված պահանջներին համապատասխանեցնելու ուղղությամբ: 
Նախորդիվ, ՀՀ կառավարության 14․09․2023թ․ N 1538-Ա որոշման հիմնավորումների շրջանակներում ներկայացվել էր Միասնական սոցիալական ծառայության կարիքների, մասնավորապես՝ ծավալուն գործառույթների առանձնահատկությունը (49 տարածքային կենտրոն, որոնցից յուրաքանչյուրը սպասարկում է շուրջ 25 բնակավայր, մատուցվող ծառայությունների հիմնական բաղադրիչ է համարվում տնային այցելությունը, շահառուներին մատուցվող ծառայությունների համատեքստում սուր է նաև սպասարկման բնակավայրերի հեռավորության և միջհամայնքային տրանսպորտային հասանելության անմատչելության առումով) և դրանք տեխնիկապես սպասարկման համար  տրանսպորտային միջոցներ ունենալու օբյկետիվ անհրաժեշտությունը: 
ՀՀ ֆինանսների նախարարության հարցմանն ի պատասխան պարզաբանվել է, որ թվով 8 Ռենո Մեգան ավտոմեքենաները Ծառայությանը կցվել են ՀՀ կառավարության 17.11.2023թ. N 1995-Ա և թվով 5 Ռենո Կոլեոս ավտոմեքենաները՝ ՀՀ կառավարության 21.11.2023թ. N 2274-Ա որոշումներով, իսկ թվով 4 հին մեքենաները օտարվել են 2023 թվականի դեկտեմբեր ամսվա ընթացքում, հետևաբար 2024 թվականի բյուջետային հայտում ներառվել են տվյալ պահին Ծառայության հաշվեկշռում մուքագրված և շահագործվող միայն թվով 16 ավտոմեքենաների ծախսերը: 
Այսպիսով, բյուջետային հայտի պլանավորումը պայմանավորված է եղել գործող իրավակարգավորումներով, այլ ոչ մեքենաների իրական կարիքով: Նոր մեքենաների կարիքը պայմանավորված է Ծառայությանը վերապահված գործառույթների պատշաճ, ժամանակին և որակով իրականացնելու անհրաժեշտությամբ:

	[bookmark: _Hlk69199583]2. ՀՀ տարածքային կառավարման եվ ենթակառուցվածքների նախարարություն 
	16.01-2024թ. 

	
	 N ԳՍ//1084-2024


	1. Հայտնում է, որ նախագծի վերաբերյալ ՀՀ ՏԿԵ նախարարության պետական գույքի կառավարման կոմիտեն իր իրավասությունների շրջանակներում առաջարկություններ և դիտողություններ չունի։
	 Ընդունվել է ի գիտություն 

	3.	ՀՀ վարչապետի աշխատակազմի ֆինանսատնտեսագիտական վարչություն
	16.02-2024թ.

	
	N 02/16.11/6070-2024

	1. Առաջարկվում է առաջնորդվել ՀՀ կառավարության 28.09.2023 թվականի թիվ 1666-Ն որոշմամբ (այսուհետ՝ որոշում) սահմանված կարգավորումներով (այդ թվում՝ տրանսպորտային միջոցների սահմանաքանակին, նոր ծառայողական ավտոմեքենաներ ձեռք բերելուն վերաբերող և այլն) և առաջարկությունը վերջինիս պահանջների, այդ թվում ներքոնշյալի հաշվառմամբ ներկայացնել Վարչապետի աշխատակազմ:

2. Ի լրումն վերոգրյալի՝ հայտնում են նաև, որ՝
  ա)  որոշման 11-րդ կետի 2-րդ ենթակետի համաձայն սույն որոշման 8-րդ կետով նախատեսված աշխատանքները կատարելուց հետո մեկամսյա ժամկետում ուժը կորցրած է ճանաչվելու 2008 թվականի հուլիսի 24-ի «Հայաստանի Հանրապետության պետական մարմինների, պետական հիմնարկների և պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչներ հաստատելու մասին» N 830-Ն որոշումը։ Միաժամանակ, որոշման 8-րդ կետի համաձայն՝ Տարածքային կառավարման և ենթակառուցվածքների նախարարության կողմից ՀՀ կառավարության քննարկմանն է ներկայացվելու համապատասխան չափորոշիչները սահմանելու մասին ՀՀ կառավարության որոշման նախագիծ (նախագիծն արդեն իսկ շրջանառվել և կարծիքի է ներկայացվել նաև Աշխատանքի և սոցիալական հարցերի նախարարությանը):
բ) Աշխատանքի և սոցիալական հարցերի նախարարության 02.02.2024թ. թիվ ՆՄ/ՄԴ/3675-2024 գրությամբ Վարչապետի աշխատակազմ ներկայացված տեղեկատվության համաձայն՝ Նախարարության միասնական սոցիալական ծառայությունում ներկայումս ընթանում են աշխատանքներ սահմանաչափը գերազանցող և օգտական նշանակությունը կորցրած տրանսպորտային միջոցները Պետական գույքի կառավարման կոմիտեին հանձնելու ուղղությամբ:

	1. Ընդունվել է ի գիտություն,  նախագիծը խմբագրվել է





2. Ընդունվել է ի գիտություն,  նախագիծը խմբագրվել է
     
Իրականացվում են անհրաժեշտ աշխատանքներ, այդ թվում՝ Պետական գույքի կառավարման կոմիտեի հետ քննարկվում են, առկա և նախատեսվող ավտոմեքենաների առանձնահատկությունը (սպասարկող, գործառնական) և դրանով պայմանավորված սահմանաքանակները ՀՀ կառավարության 2023 թվականի սեպտեմբերի 28-ի N 1666-Ն որոշմամբ սահմանաված պահանջներին համապատասխանեցնելու ուղղությամբ:

	4. ՀՀ վարչապետի աշխատակազմի իրավաբանական  վարչություն 
	
16.02-2024թ.




	
	N 02/16.11/6070-2024

	1. Վարչության դիտողության մեջ նշվում է, որ ներկայացված նախագծի նախաբանում նշված ՀՀ կառավարության 2008 թվականի հուլիսի 24-ի N 830-Ն որոշման 2-րդ կետի 3-րդ ենթակետը լիազորող նորմ է հանդիսանում միայն կառավարության թույլտվությամբ որոշման 1-ին կետով հաստատված չափորոշիչներից տարբերվող չափորոշիչներով տրանսպորտային միջոցներ ձեռք բերելու համար, իսկ գնի մասով առանձնահատկություն նախատեսելու հնարավորությունը սահմանված չէ:

	1. Ընդունվել է ի գիտություն,  նախագիծը խմբագրվել է


	5. ՀՀ տարածքային կառավարման և ենթակառուցվածքների նախարարություն 
	
18.04-2024թ.



	6. 
	 N ԳՍ//11512-2024

	1. Տեղեկացնում է, որ նախարարություններին ենթակա մարմիններին տրանսպորտային միջոցներ հատկացվում են ՀՀ կառավարության 28.09.2023թ. թիվ 1666-Ն որոշմամբ հաստատված կարգի (այսուհետ՝ Կարգ) 15-րդ և 17-րդ կետերի համաձայն, իսկ հատկացման դեպքերը սահմանված են նույն կարգի 8-րդ կետով։ 
2. Միաժամանակ՝ Կարգի 24-րդ կետի համաձայն՝ բյուջետային հայտը սահմանված կարգով ընդունվելու դեպքում ՀՀ ՏԿԵՆ պետական գույքի կառավարման կոմիտեն ապահովում է համապատասխան մարմիններին ծառայողական ավտոմեքենաների գնման և հատկացման գործընթացի իրականացումը։
2025թ․ բյուջետային հայտով Միասնական սոցիալական ծառայությունը ներկայացրել է թվով 5 ծառայողական և սպասարկող մեքենաների հայտ:
	1. Ընդունվել է ի գիտություն,  



2. Ընդունվել է ի գիտություն
3. [bookmark: _GoBack]Նախագծի ընդունման դեպքում ՀՀ 2025-27թթ. ՄԺԾ ծրագրով ներկայացված վերոնշյալ 5 մեքենաները 2025 թվականի համար պլանավորվող բյուջետային հայտերում նախարարությունը չի ներառի:



